
Rezime/Abstract

Približiti teoriju i praksu jeste jedan od najvažnijih zadataka za nastavnike, naročito za one koji su na početku svoga rada u
osnovnoj školi. Jedan od ciljeva ovog rada jeste poboljšanje kvalitete podučavanja stranog jezika u našim školama i
pružanje raznovrsnih inovativnih tehnika za nastavnike koji predaju engleski jezik mlađim učenicima. Učiniti da
podučavanje stranog jezika učenicima postane efektivnije predstavlja glavni cilj ovog rada. Vokabular se smatra kao
polazna tačka u učenju bilo kojeg stranog jezika. Iz toga zaključujemo da poznavanje vokabulara uveliko definiše razvojni
proces učenja jednog jezika. U vremenu internet i modernih tehnologija, prethodno korištene tehnike i metode
podučavanja postepeno zastarijevaju. To iziskuje konstantan profesionalni razvoj nastavnika kako bi bili u korak sa
mnoštvom novih mogućnosti za podučavanje vokabulara, a naročito da bi shvatili kako mlađe generacije danas misle i uče.
Danas se sve više pažnje pridaje pažljivo odabranom pristupu učenja kako bi se zadovoljile potrebe svih učenika nego što je
to bilo ranije. Ovaj rad predstavlja analizu utjecaja različitih inovativnih tehnika na učenje i ponavljanje vokabulara
engleskog jezika u tri osnovne školena području općine Travnik. Analiza je obuhvatila četiri inovativne tehnike kroz
tekstualne odlomke, ankete, kvizove i slike. Analizom je ustanovljeno da inovativni pristup tehnikama podučavanja
vokabulara sadrži elemente koji olakšavaju usvajanje vokabulara, dok u isto vrijeme iziskuje nužnost za detaljnije
istraživanje kako bi se usvojile te tehnike tako da zadovolje potrebe učenja svakog učenika.

